
Polasaí Bí Cineálta chun Iompraíocht Bhulaíochta a Chosc agus Dul i nGleic léi 

 
Ghlac Bord Bainistíochta Ghaelscoil Chluain Dolcáin an polasaí seo a leanas chun iompraíocht 

bhulaíochta a chosc agus dul i ngleic léi. 

Comhlíonann an polasaí seo go hiomlán ceanglais Bí Cineálta: Nósanna imeachta chun Iompraíocht 

Bhulaíochta a Chosc agus Dul i nGleic léi do Bhunscoileanna agus d’Iar- bhunscoileanna 2024. 

Aithníonn an Bord Bainistíochta go gcuireann iompraíocht bhulaíochta as do chearta an linbh mar a 

leagtar amach i gCoinbhinsiún na Náisiún Aontaithe um Chearta an Linbh. Tá freagracht orainn go léir, 

mar phobal scoile, oibriú le chéile chun iompraíocht bhulaíochta a chosc agus dul i ngleic léi agus 

chun déileáil leis an tionchar diúltach a bhíonn ag iompraíocht bhulaíochta. 

Táimid tiomanta do chinntiú go gcoinnítear gach scoláire a fhreastalaíonn ar ár scoil saor ó dhíobháil 

agus go bhfuil folláine ár scoláirí chun tosaigh i ngach rud atá á dhéanamh againn. Aithnímid an 

tionchar diúltach a d’fhéadfadh a bheith ag iompraíocht bhulaíochta ar shaol ár scoláirí agus táimid 

tiomanta go hiomlán d’iompraíocht bhulaíochta a chosc agus dul i ngleic léi. 

Deimhnímid go ndéanfaimid, i gcomhréir lenár n–oibleagáidí faoi reachtaíocht chomhionannais, gach 

beart atá indéanta de réir réasúin chun ciapadh scoláirí nó baill foirne a chosc ar aon cheann de na naoi 

bhforas a shonraítear: inscne, stádas sibhialta, stádas clainne, claonadh gnéasach, reiligiún, aois, 

míchumas, cine agus a bheith mar bhall den Lucht Siúil. 

 

 



 

Sainmhíniú ar an mbulaíocht 

Tugtar sainmhíniú ar an mbulaíocht in Cineáltas: Plean Gníomhaíochta ar an mBulaíocht agus Bí Cineálta: 

Nósanna imeachta chun Iompraíocht Bhulaíochta a Chosc agus Dul i nGleic léi do Bhunscoileanna agus d’Iar-

bhunscoileanna mar iompraíocht spriocdhírithe, ar líne nó as líne a dhéanann dochar. D’fhéadfadh an dochar 

a dhéantar a bheith fisiciúil, sóisialta agus/nó mothúchánach. Leanann iompraíocht bhulaíochta ar aghaidh 

thar thréimhse ama agus bíonn neamhchothroime cumhachta i gceist ann sa chaidreamh idir beirt nó grúpaí 

daoine sa tsochaí. Tugtar an sainmhíniú mionsonraithe i gCaibidil 2 de ghnásanna Bí Cineálta. 

Ní mór do gach scoil polasaí Bí Cineálta a fhorbairt agus a chur i bhfeidhm ina leagtar amach conas a chuireann 

pobal na scoile cosc ar iompraíocht bhulaíochta agus conas a théann sé i ngleic léi. Déantar foráil i gCód 

lompraíochta na scoile do straitéisí chun déileáil le hiompraíocht mhíchuí nach iompraíocht bhulaíochta í. 

 

Mír A 
 Forbairt/athbhreithniú ar ár bpolasaí Bí Cineálta chun 
iompraíocht bhulaíochta a chosc agus dul i ngleic léi   

 

Tugadh deis do gach ball dár bpobal scoile ionchur a bheith acu i bhforbairt/athbhreithniú an 
pholasaí seo. 

 
 Dáta an chomhairliúcháin Modh comhairliúcháin 

Foireann na Scoile  31ú Márta 2025  Ceistneoir ar líne 

Scoláirí  1ú Aibreán 2025  Fócas-ghrúpa le Coiste na nDaltaí 

Tuismitheoirí  12ú Márta 2025  Ceistneoir ar líne 

Bord Bainistíochta  10ú Meitheamh 2025  Cruinniú an Bhord 

Pobal na scoile i gcoitinne 

(de réir mar is cuí mar 

shampla tiománaithe bus) 

 31ú Márta 2025  Ceistneoir ar líne 

 
An dáta ar faomhadh an polasaí: 10ú Meitheamh 2025 

 
An dáta is déanaí a ndearnadh athbhreithniú ar an bpolasaí: NA 



 

Mír B 
Iompraíocht Bhulaíochta a Chosc 

 

Leagtar amach sa mhír seo na straitéisí coisctheacha a úsáidfidh an scoil. lna measc sin tá straitéisí atá 
dírithe go sonrach ar iompraíocht bhulaíochta ar líne a chosc, iompraíocht bhulaíochta homafóbaí agus 
trasfhóbaí, iompraíocht bulaíochta ciníche, iompraíocht bulaíochta gnéasaí agus ciapadh gnéasach de réir 
mar is cuí. (Féach Caibidil 5 de ghnásanna Bí Cineálta). 
 
Cultúr agus Timpeallacht 
 

Táimid tiomanta do: 

• Cultúr scoile a chothú ina bhfuil iompar bulaíochta do-ghlactha agus cur chuige comhsheasmhach i leith 

déileála le hiompar den sórt sin. 

• Tuismitheoirí a thabhairt isteach mar chomhpháirtithe gníomhacha chun a bheith mar eiseamláirí i 

dtimpeallacht ina bhfuil iompar bulaíochta do-ghlactha. 

• Tacaíocht a thabhairt don smaoineamh go bhfuil ár scoil ina háit ina bhfuil fáilte roimh thuairiscí ar 

iompar bulaíochta. 

• Coincheap an duine iontaofa a chur chun cinn – nasc le clár 'Bí Sábháilte' – cé leis ar cheart do dhaltaí 

labhairt. 

• Spásanna sábháilte a chruthú sa scoil agus sna clóis – le feiceálacht mhéadaithe. 

• Saothar ealaíne agus comharthaí a chomhtháthú chun luachanna na scoile a chur chun cinn – cruthú 

chairt scoile a chuireann cearta chun cinn – comhionannas, cuimsiú agus meas. 

• Mothú muintearais a spreagadh trí úinéireacht a thabhairt do dhaltaí ar a spás féin trí ealaín agus 

cruthaitheacht. 

• Áiseanna éagsúla a chur ar fáil mar sheomra suaimhnis, 'dark dens', cosáin céadfacha, cluichí clóis agus 

limistéir suí chun freastal ar riachtanais agus suimeanna éagsúla. 

• Scoil gheal agus bheoga a bheith againn. 

• Cultúr scoile dearfach a chruthú a: 

1. Fháilteann roimh éagsúlacht agus difríochtaí agus atá bunaithe ar chuimsiú; 

2. Spreagann daltaí chun eachtraí bulaíochta a nochtadh agus a phlé i dtimpeallacht 

neamhbhagrach; agus 

3. Chothaíonn caidrimh mheasúla ar fud phobal na scoile. 



 

Modhanna Chun Na Spriocanna Seo a Bhaint Amach 

• Eolas a thabhairt don fhoireann faoi chur chuige aonfhoirmeach maidir le tuairiscí ar bhulaíocht – 

roinntear é seo leis an bhfoireann agus tá cóip ar fáil sa seomra foirne. 

• Gníomhaíochtaí Frithbhulaíochta mar obair bhaile ar ghníomhartha randamacha cineáltais, cruthú 

póstaeir, cruthú manaí, srl. 

• Cabhraitheoirí clóis – daltaí i ranganna níos airde ag cabhrú le ranganna níos óige ar an gclós chun cluichí 

agus idirghníomhaíochtaí dearfacha a spreagadh. 'Cairde Clóís' ag am lóin freisin. 

• Polasaí Frithbhulaíochta atá oiriúnach do pháistí a forbraíodh le hionchur ó dhaltaí agus tuismitheoirí 

agus a roinntear le tuismitheoirí, páistí agus foireann chun plé a dhéanamh air. Leagtar amach sa pholasaí 

seo bealaí éagsúla chun tuairisc a thabhairt. 

• Eolas a thabhairt do thuismitheoirí ó am go ham maidir le faisnéis úsáideach ar bhulaíocht. 

• Ceachtanna 'Bí Sábháilte' agus OSPS ag díriú ar iompar dearfach mar chuid den churaclam i ngach rang. 

• Pals Programme a dhéanamh gach bhliain le R.5 &6 

• Pat Forde ó Stop The Bully a thabhairt isteach do na hardranganna 

• Maoirseacht agus monatóireacht éifeachtach ar dhaltaí. 

• Forbairt chairt ranga agus scoile chomh maith le clár fógraí chun cineáltas a chur chun cinn agus 

freagracht a thógáil i measc daltaí. 

 
 
Curaclam (Múineadh agus Foghlaim) 
 

Táimid tiomanta do: 

• Múineadh a sholáthar agus foghlaim a chur chun cinn atá comhoibríoch agus measúil, ag cothú cuimsiú 

agus meas ar éagsúlacht. 

• Tuiscint roinnte a thaispeáint ar cad is bulaíocht ann agus a tionchar 

• Ceann de phríomhrialacha na scoile ná Meas agus ceann eile ná Sábháilteacht. Tá siad seo ar taispeáint 

agus pléite go rialta le daltaí. 

• Ábhar OSPS agus Oideachas Caidrimh agus Gnéasachta (OCG) a mhúineadh a chothaíonn folláine 

agus féinmhuinín na ndaltaí chomh maith le freagracht phearsanta as a n-iompar agus a ngníomhartha. 

• Iompar measúil a shamhlú i leith comhghleacaithe, daltaí agus cuairteoirí i dtimpeallacht na scoile. 

• Modúl ar bhulaíocht a mhúineadh go sonrach le gach rang. 



• Gníomhaíochtaí curaclaim agus seach-churaclaim a úsáid chun féinmheas, obair le chéile, cuimsiú 

agus meas a fhorbairt. 

• Deiseanna rialta a thabhairt do dhaltaí oibriú i ngrúpaí beaga lena bpiaraí, rud a chabhraíonn le mothú 

ceangail, muintearais agus comhbhá a thógáil. 

 

 
Polasaí agus Pleanáil 
 

Is é aidhm ár bpolasaí Bí Cineálta ná: 

• Feasacht a ardú ar bhulaíocht mar iompar do-ghlactha i measc bhainistíocht na scoile, múinteoirí, 

daltaí, tuismitheoirí/caomhnóirí; 

• Éiteas scoile a chur chun cinn a spreagann leanaí chun eachtraí bulaíochta a nochtadh agus a phlé; 

• Maoirseacht agus monatóireacht chuí a chinntiú trína gcoinnítear gach réimse de ghníomhaíocht na 

scoile faoi bhreathnóireacht; 

• Nósanna imeachta a fhorbairt chun eachtraí bulaíochta a thabhairt faoi deara, a fhiosrú agus déileáil leo; 

• Clár tacaíochta a chur i bhfeidhm do na daoine atá buailte ag iompar bulaíochta agus dóibh siúd atá 

bainteach le hiompar bulaíochta; 

• Oibriú le gníomhaireachtaí cuí chun dul i ngleic le gach cineál bulaíochta agus iompar frithbhulaíochta a 

chur chun cinn; 

• Polasaithe eile mar an Polasaí Úsáide Inghlactha, Polasaí Oideachais Speisialta, Polasaí Gléasanna Cliste 

agus Cód Iompair a thacú le cur i bhfeidhm an pholasaí Bí Cineálta 

• Ceannaireacht éifeachtach a bheith mar phríomhchuid, le Príomhoide, Leas-Phríomhoide, Oifigeach 

Ainmnithe um Chosaint Leanaí (DLP), Leas-Oifigeach (DDLP), bainistíocht lárnach agus gach ball foirne ag 

díriú ar thacú le cur i bhfeidhm an pholasaí seo 

 
 
Caidrimh agus Comhpháirtíochtaí 
 

• Feasacht a ardú ar an bpolasaí agus ar an nós imeachta chuí i measc tuismitheoirí, foirne agus daltaí; 

• Dul i dteagmháil le gníomhaireachtaí seachtracha chun cabhrú más gá, m.sh. NEPS, Gardaí, ZEEKO, 

Cybersafety, TUSLA; 

• Cumarsáid oscailte a spreagadh; 

• Ceardlanna agus seimineáir a reáchtáil do dhaltaí, foireann na scoile agus tuismitheoirí chun feasacht a 



ardú ar thionchar na bulaíochta. 

 

 
Cosc ar Iompar Cibearbhulaíochta   
 

• Cur i bhfeidhm an churaclaim OSPS; 

• Plé ar chibearbhulaíocht a nascadh le rialacha na scoile; 

• Cur i bhfeidhm an churaclaim um Litearthacht Meán Digiteach chun iompar freagrach ar líne agus 

saoránacht dhigiteach a mhúineadh do dhaltaí; webwise srl 

• Comhráite rialta a bheith ag múinteoirí le daltaí faoi chaidrimh mheasúla agus chineálta a thógáil ar líne; 

• Athnhreithniú a dhéanamh ar an bPolasaí Úsáide Inghlactha agus é a chur in iúl don phobal scoile; 

• Tagairt a dhéanamh don iompar cuí ar líne mar chuid de na caighdeáin iompair i gCód Iompair na scoile; 

• Ócáidí sábháilteachta ar líne a chur chun cinn nó a reáchtáil do thuismitheoirí atá freagrach as 

gníomhaíochtaí ar líne a bpáistí a mhaoirsiú; 

• Cuireadh a thabhairt don Gharda pobail labhairt le daltaí sna ranganna sinsearacha; 

• Lá Sábháilteachta Idirlíne (World Internet Safety Day) a reáchtáil chun feasacht ar iompar cuí ar líne a 

threisiú; 

• Polasaí gan fóin chliste sa scoil a chur i bhfeidhm. 

 
 
 
Cosc ar Bhulaíocht Homafóbach/Trasafóbach 
 

• Timpeallacht fhisiciúil chuimsitheach a chothú trí phóstaeir agus ábhar ábhartha a chur ar taispeáint; 

• Tacaíocht piaraí a spreagadh trí mheantóireacht agus gníomhaíochtaí chun comhbhá a fhorbairt; 

• Steiréitíopaí inscne a cheistiú agus a shárú; 

• Ceardlanna agus seimineáir a reáchtáil do dhaltaí, foireann agus tuismitheoirí ina bhfuil tionchar bulaíochta 

homafóbaigh mar chuid den chlár 

• Spreagadh a thabhairt do dhaltaí labhairt amach má fheiceann siad iompar homafóbach. 

 

 
 
 



Cosc ar Bhulaíocht Chiníoch 
 

• Cultúr scoile a chothú ina gceiliúrtar éagsúlacht agus ina bhfeiceann gach dalta iad féin sa timpeallacht 

scoile; 

• Éagsúlacht chultúrtha an phobail a léiriú go follasach agus go bródúil; 

• Ceardlanna agus seimineáir a reáchtáil do dhaltaí, foireann agus tuismitheoirí chun feasacht ar chiníochas 

a mhéadú; 

• Spreagadh a thabhairt do dhaltaí iompar ciníoch a thuairisciú; 

 
 
 
Cosc ar Bhulaíocht Sheisíoch 
 

• A chinntiú go léiríonn baill foirne iompar measúil agus go gcaitheann siad go cothrom le daltaí beag beann 

ar a n-inscne; 

• A chinntiú go mbíonn rochtain ag gach dalta ar dheiseanna comhionanna le bheith rannpháirteach i 

ngníomhaíochtaí scoile; 

• Éagsúlacht a cheiliúradh agus cur le luach ar rannchuidiú gach dalta; 

• Spreagadh a thabhairt do thuismitheoirí na luachanna seo a threisiú sa bhaile. 

 
 
 
Cosc ar Chiapadh Gnéasach 
 

• Samhlacha dearfacha ról a chur chun cinn laistigh de phobal na scoile; 

• Steiréitíopaí inscne a cheistiú a d’fhéadfadh cur le ciapadh gnéasach; 

• A dhéanamh soiléir go bhfuil cur chuige neamh-inghlactha ag an scoil i leith ciaptha gnéasaigh de chineál ar 

bith, le polasaí soiléir is féidir a chur i bhfeidhm. 

 
  
 
 
 
 
 



Mír C 
Ag dul i ngleic le hIompraíocht Bhulaíochta 

 

Seo a leanas an múinteoir/na múinteoirí atá freagrach as dul i ngleic le hiompraíocht bhulaíochta:      

• Na múinteoirí ranga 

• An Príomhoide  

• Príomhoide Táinisteacha  

• Príomhoide Cúnta 1 

                                     

Nuair a tharlaíonn iompraíocht bhulaíochta, déanfaidh an scoil: 

> a chinntiú go n–éistear leis an scoláire a bhfuil iompraíocht bhulaíochta á fulaingt 

aige/aici agus go gcuirtear é/í ar a s(h)uaimhneas 

> iarracht príobháideacht na ndaoine atá i gceist a chinntiú 

> gach comhrá go híogair 

> aois agus cumas na ndaoine atá i gceist a mheas 

> éisteacht le tuairimí an scoláire a bhfuil iompraíocht bhulaíochta á dhéanamh air/uirthi 

maidir leis an mbealach is fearr chun dul i ngleic leis an gcás 

> a ghníomhú go tráthúil 

 

 

ls iad seo a leanas na céimeanna a ghlacfaidh an scoil le fáil amach an raibh iompraíocht bhulaíochta á 

déanamh, na cuir chuige a glacfar chun dul i ngleic leis an iompraíocht bhulaíochta agus 

athbhreithniú a dhéanamh ar dhul chun cinn (féach Caibidil 6 de ghnásanna Bí Cineálta): 

 

Conas a Dhearbhaítear Bulaíocht? 

Chun a dheimhniú gur bulaíocht atá i gceist, ní mór don mhúinteoir ranga a bheith sásta go gcomhlíontar na critéir 
seo a leanas: 

1. Dírithe 
An bhfuil an t-iompar dírithe ar dhalta nó ar ghrúpa ar leith? 

2. Dochar 
An bhfuil an t-iompar ceaptha dochar a dhéanamh? 

3. Athrá 



An bhfuil an t-iompar ag tarlú arís agus arís? 

Má tá an freagra ar gach ceann díobh seo ‘Tá’, is bulaíocht atá i gceist agus ba chóir úsáid a bhaint as Nósanna 
Imeachta Bí Cineálta. 

Má tá freagra amháin ar bith ‘Níl’, níl bulaíocht i gceist agus ba cheart déileáil leis an iompar trí straitéisí eile atá 
leagtha amach i gCód Iompair na Scoile. 
 

 

 

Céim 1: Fiosrúchán 

• Déanann an múinteoir fiosrúchán tosaigh. Má dheimhnítear bulaíocht, bogtar ar aghaidh go Céim 2. 

• Déantar gach cás a fhiosrú le rún na fíricí a bhunú agus an t-iompar a bhainistiú. 

• Úsáidfidh an múinteoir a b(h)reithiúnas proifisiúnta le cinneadh a dhéanamh. 

• Beidh an cur chuige cothrom agus comhsheasmhach. 

• Déanfar agallaimh lasmuigh den seomra ranga agus ar bhealach rúnda agus cuí. 

• Má tá grúpa bainteach, cuirfear agallamh ar gach duine ar leithligh nó mar ghrúpa nó an dá threo. 

• Is féidir iarraidh ar dhaltaí a gcuntas a scríobh ar bhileog thuairiscithe. 

Prionsabail le leanúint: 

• Éist leis an dalta atá thíos leis an mbulaíocht. 

• Coimeád príobháideachas 

• Déan comhráite go tuisceanach. 

• Déan machnamh ar aois agus cumas na ndaltaí. 

• Éist le moltaí an dalta maidir le conas déileáil leis an gcás. 

• Gníomhú go tráthúil (laistigh de 20 lá). 

• Cuir tuismitheoirí ar an eolas. 

 

Céim 2: Taifead agus Gníomh 

Taifeadtar gach cás bulaíochta: 

• Foirmeacha bulaíochta (alt 2.5, Bí Cineálta) 

• Cineál bulaíochta (alt 2.7) 



• Áit agus am 

• Dáta teagmhála le dalta/tuismitheoirí 

• Tuairimí na dtuismitheoirí agus na ndaltaí faoin mbealach le dul i ngleic leis 

• Dáta athbhreithnithe 

• Teagmháil le seirbhísí seachtracha (más infheidhme) 

 

Déileáil leis an gCás: 

• Mínítear don dalta go bhfuil a iompar ag briseadh na polasaí frithbhulaíochta. 

• Ní thabharfar aon locht ach iarracht a dhéanamh féachaint ar rudaí ó pheirspictíocht an dalta eile. 

• Mínítear go soiléir go bhfuil sé mar aidhm deireadh a chur leis an iompar, ní pionós. 

• Beidh an Cód Iompair i bhfeidhm más iompar tromchúiseach atá i gceist. 

• Déanfar soiléir go bhfuil aon smachtú príobháideach idir an scoil, an dalta agus na tuismitheoirí. 

Gearán Tuismitheora: 

• Má bhíonn tuismitheoir míshásta, cuirtear chuig nós imeachta gearán na scoile é/í. 

• Mura bhfuil siad sásta fós, cuirtear ar an eolas iad faoina gceart dul chuig Oifig an Ombudsman do Leanaí. 

Tacaíocht Seachtrach: 

• D’fhéadfaí seirbhísí seachtracha a úsáid le cabhrú leis an gcás. 

Críoch: 

• Mura dtarlaíonn athuair taobh istigh de 20 lá, meastar gur tháinig deireadh leis an mbulaíocht. 

• Caithfear cás nua a oscailt má tharlaíonn eachtra eile ina dhiaidh sin. 

Foireann neamhtheagaisc: 

• Spreagtar SNÁ, cúntóirí, glantóirí, srl. le haon iompar amhrasach a thuairisciú. 

 

Céim 3: 

Laistigh de 20 lá ón eachtra, déanfar athbhreithniú le tuismitheoirí agus an dalta le fáil amach an bhfuil an iompar 

stoptha. 

 



Céim 4: 

Socraíonn an múinteoir an bhfuil gá le tuilleadh gnímh nó an bhfuil an cás críochnaithe. 

 

 

Céim 5: Nuashonrú chuig an mBord Bainistíochta 

Ag gach cruinniú den Bhord Bainistíochta, caithfidh an príomhoide nuashonrú ar iompar bulaíochta a thabhairt: 

• Líon na gcásanna ó chruinniú deireanach 

• Cásanna atá fós ar siúl 

• Iomlán na gcásanna ón tús na bliana 

• Tuairisc bhéil ar na cásanna nua 

 

Bulaíocht Lasmuigh den Scoil 

Ní rialaítear ar an scoil déileáil le bulaíocht a tharlaíonn nuair nach bhfuil na daltaí faoi chúram nó freagracht na 

scoile. Mar sin féin, má bhíonn tionchar ag an mbulaíocht sin ar shaol scoile an dalta, tá sé de dhualgas ar an 

scoil tacaíocht a chur ar fáil do na daltaí atá bainteach. 

Má leanann an bulaíocht ar aghaidh sa scoil, ba chóir don scoil déileáil leis de réir a bpolasaí Bí Cineálta. 

I gcás ina ní dalta sa scoil é/í an duine atá ag léiriú an iompar bulaíochta, ach go bhfuil an duine atá á thiontú 

ina dhalta sa scoil, ba chóir don scoil tacaíocht chuí a chur ar fáil don dalta sin agus dul i dteagmháil lena 

thuismitheoirí chun a fháil amach cé na céimeanna is féidir a ghlacadh le déileáil leis an gcás. 

 

 

Bainfidh an scoil úsáid as na cuir chuige seo a leanas chun tacú leo siúd a ndéanfar bulaíocht 

orthu, iad siúd a bheidh mar fhinné agus iad siúd a léireoidh iompraíocht bhulaíochta (féach 

Caibidil 6 de ghnásanna Bí Cineálta): 

 

Tacaíocht do Dhaltaí atá ag fulaight de bharr Bulaíocht 

 Déileáil le hiompar bulaíochta go pras chun deireadh a chur leis 

 Líonra cairdeas a chruthú timpeall ar an dalta 

 Cuir in iúl go soiléir nach bhfuil an milleán ar an dalta  

 Tacaíocht ón bhfoireann Riachtanais Oideachais Breise (clár féin-mhúinín a dhéanamh leo) 



 Tacaíocht ó chomhairleoir de réir mar is gá 

 

 

 

 

Tacaíocht do Dhaltaí atá Tar éis Bulaíocht a Dhéanamh 

 Moladh a thabhairt do dhaltaí a dhéanann athrú dearfach, agus go dtugtar ‘tús úr’ dóibh 

 Cur in iúl go bhfuil athrú dearfach ina iompar ina rud ceart agus cróga 

 Cláracha a chur ar fáil, tríd an fhoireann ROB, chun cabhrú leo bealaí eile a fhoghlaim chun a riachtanais a 

shásamh gan cearta daoine eile a shárú. 

  Spreagadh chun féinmheas a fhorbairt trí rannpháirtíocht i ngníomhaíochtaí cairdiúla agus sóisialta (e.g. 

obair ghrúpa, spóirt, clubanna). 

 Úsáid a bhaint as straitéisí foghlama trasna na scoile chun féinmheas na ndaltaí a mhéadú. 

 Nuair a dhéantar déileáil le hiompar bhulaíochta, moltar do mhúinteoirí agus do thuismitheoirí díriú ar an 

iompar/gníomh, seachas an dalt 

 Agus iompar bhulaíochta á phlé, ba chóir réiteach a lorg, deis nua a thairiscint, agus ‘tús úr’ a thabhairt do 

dhaltaí a gheallann go mbeidh athrú ina c(h)uid iompar. 

 

 

Déanfar gach iompraíocht bhulaíochta a thaifeadadh. San áireamh ansin beidh an cineál 

iompraíochta, cá háit agus cathain a tharla sé, agus dáta na teagmhála le scoláirí agus 

tuismitheoirí. Déanfar na gníomhaíochtaí agus na tacaíochtaí comhaontaithe chun dul i ngleic le 

hiompraíocht bhulaíochtaa dhoiciméadú. Más ábhar imní í an iompraíocht bhulaíochta maidir le 

cosaint leanaí déileálfar leis an gceist gan mhoill de réir Nósanna imeachta um Chumhdach 

Leanaí do Bhunscoileanna agus d’Iar-bhunscoileanna. 

 



 

Mír D 

Maoirseacht: 

Cuirfidh an príomhoide uasdátú ar iompraíocht bhulaíochta i láthair ag gach cruinniú den 

Bhord Bainistíochta. San áireamh san uasdátú seo beidh líon na n–eachtraí iompraíochta 

bulaíochta a tuairiscíodh ón gcruinniú deireanach, líon na n–eachtraí leanúnacha agus líon 

iomlán na n–eachtraí ó thús na scoilbhliana. Sa chás gur tharla eachtraí iompraíochta 

bulaíochta, cuirfidh an príomhoide uasdátú ó bhéal ar fáil freisin lena n–áirítear nuair is 

ábhartha, eolas a bhaineann le treochtaí agus patrúin a aithníodh, straitéisí a úsáideadh chun 

dul i ngleic leis an iompraíocht bhulaíochta agus aon straitéisí níos leithne chun iompraíocht 

bhulaíochta a chosc agus dul i ngleic léi. Níl eolas pearsanta ná aitheantais san uasdátú seo. 

Féach Caibidil 7 de ghnásanna Bí Cineálta. 

Tá an polasaí seo ar fáil do phobal na scoile ar shuíomh gréasáin na scoile agus ina chóip 

chrua ach é a iarraidh. Tá leagan den pholasaí seo atá in oiriúint do scoláirí ar taispeáint sa 

scoil agus tá sé ar fáil freisin ar ár suíomh gréasáin agus ina chóip chrua ach é a iarraidh. 

Déanfar an polasaí seo agus a chur i bhfeidhm a athbhreithniú ar bhonn bliantúil nó a luaithe 

agus is féidir tar éis athrú ábhartha a bheith ann in aon ábhar dá dtagraíonn an polasaí seo. 

 

 

Sínithe:       Dáta: 10/06/25 

(Cathaoirleach an Bhoird Bainistíochta) 

 

Sínithe:  Dáta: 10/06/25 

(Príomhoide)



 


